ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի ԹԻՎ 1680-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈւ ՄԱՍԻՆ>>

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1.  Անհրաժեշտությունը: Իրավական ակտի ընդունման անհրաժեշտությունը պայմանավորված է  ՀՀ էներգետիկայի և բնական պաշարների նախարարության աշխատակազմի ընդերքի պետական տեսչության կողմից անցկացվող ռիսկի վրա հիմնված ստուգումների  ստուգաթերթերում առկա մի շարք անճշտություններով:
2. Ընթացիկ իրավիճակը և խնդիրները: Ստուգաթերթերում առկա տեղեկատվական բնույթի որոշ հարցեր շարադրված են ոչ ճիշտ, իսկ նրանցից բխող պատասխանները չեն արտահայտում ստուգման համար անհրաժեշտ ամբողջական տեղեկատվությունը, ինչպես նաև առկա են հարցեր, որոնք տեսչության գործառույթներից դուրս են: Վերահսկողական բնույթի հարցերում որոշ իրավական նորմի հղումներում առկա են վրիպակներ, որն  առաջացնում է դժվարություններ  ստուգման ընթացքում:Ներկայացված փոփոխությունները հանգեցնում են «կշիռ» և «ստուգման տեսակը» սունյակներում նշվածի բովանդակային վերանայման:
3. Տվյալ բնագավառում իրականացվող քաղաքականությունը: Հաշվի առնելով ստեղծված իրավիճակը, անհրաժեշտություն է առաջացել կարգավորել խնդիրը համապատասխան  փոփոխություններ  և լրացումներ կատարելով: 
4. Կարգավորման նպատակը և բնույթը: Տնտեսվարող սուբյեկտներին իրավական ակտերով սահմանված պահանջներով հստակ հարցադրումների ներկայացումն է:
5. Նախագծի մշակման գործընթացում ներգրավված ինստիտուտները և անձինք: Նախագիծը մշակվել է ՀՀ էներգետիկայի և բնական պաշարների նախարարության աշխատակազմի կողմից:
6. Ակնկալվող արդյունքը: Իրավական ակտի ընդունմամբ ակընկալվում է ընդերքի ոլորտում աշխատանքների արդյունավետության բարձրացում: 
Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի ԹԻՎ 1680-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈւ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՓՈՓՈԽՈՒԹՅՈՒՆՆԵՐ ՆԱԽԱՏԵՍԵԼՈՒ ՄԱՍԻՆ
<<Հայաստանի Հանրապետության կառավարության 2012 թվականի դեկտեմբերի 20-ի թիվ 1680-ն որոշման մեջ փոփոխություններ և լրացում կատարելու մասին>> ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք
 <<ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի ԹԻՎ 1680-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ  ԿԱՏԱՐԵԼՈւ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԳՈՐԾՈՂ ՕՐԵՆՍԴՐՈՒԹՅԱՆ ՄԵՋ ԿԱՏԱՐՎԵԼԻՔ ՓՈՓՈԽՈՒԹՅՈՒՆՆԵՐԻ ՎԵՐԱԲԵՐՅԱԼ    

<<Հայաստանի Հանրապետության կառավարության 2012 թվականի դեկտեմբերի 20-ի թիվ 1680-ն որոշման մեջ փոփոխություններ և լրացում կատարելու մասին>> ՀՀ կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում:

ԱՄՓՈՓԱԹԵՐԹ
«Հայաստանի Հանրապետության կառավարության 2012 թվականի դեկտեմբերի 20-ի թիվ 1680-ն որոշման մեջ փոփոխություններ  և լրացում կատարելու մասին» ՀՀ կառավարու​թյան որոշման նախագծի վերաբերյալ ստացված դիտողությունների և առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1.
	ՀՀ ֆինանսների նախարարություն

28.04.2015թ. N01/2-4/10346-15


	Դիտողություններ և առաջարկություններ չկա
	-
	-

	2.
	ՀՀ էկոնոմիկայի նախարարություն

22.04.2015թ. N 01/2961-15


	Դիտողություններ և առաջարկություններ չկա:


	-


	-


	3.
	ՀՀ բնապահպանության նախարարություն 

04.05.2015թ. N 1/04.3/10878-15
	1. նախագծի Հավելված N1-ի

Վերահսկողական բնույթի հարցեր աղյուսակի 20-րդ կետն անհրաժեշտ է հանել, քանի որ դրա նկատմամբ վերահսկողությունը ՀՀ բնապահպանության նախարարության աշխատակազմի բնապահպանական պետական տեսչության  լիազորությունն է:

2. նախագծի Հավելված N5-ի
1) Վերահսկողական բնույթի հարցեր աղյուսակի 4-րդ և 5-րդ կետերի <<դեբիտին>> բառից հետո լրացնել <<և ճնշմանը>> բառերով,
2) Վերահսկողական բնույթի հարցեր աղյուսակի 12-րդ կետի շարադրանքն անհրաժեշտ է թողնել գործող խմբագրությամբ, քանի որ հիդրոերկրաբանական սպասարկում իրականացնող կազմակերպությունների կողմից հիդրոերկրաբանական ծառայությունների մատուցումն արդեն իսկ մեծապես նպաստում է ջրային ռեսուրսները սպառումից և աղտոտումից պահպանելուն:

3) Վերահսկողական բնույթի հարցեր աղյուսակի 15-րդ կետն անհրաժեշտ է շարադրել ՀՀ կառավարության 2009 թվականի հունվարի 22-ի N97-Ն որոշմանը համապատասխան, քանի որ <<տեխնիկական ջրահեռացում>> հասկացությունը նշված որոշման մեջ չի օգտագործվել:
4) Վերահսկողական բնույթի հարցեր աղյուսակի 22-րդ կետի <<կատարվել է>> բառերից հետո լրացնել <<աշխատանքային ծրագրի և>> բառերով:
3. նախագծի Հավելված N6-ի
Վերահսկողական բնույթի հարցեր աղյուսակի 8-րդ կետից հանել <<մշտական>> բառը:


	1.Ընդունվել է 

2. 

1) Չի ընդունվել

2)  Չի ընդունվել

3) Ընդունվել է

4)Ընդունելի չէ

3.Ընդունվել է:
	1.Փոփոխությունները կատարվել են:

2.

1)Քանի որ ջրահաշվիչների ստուգաչափման մասին վկայականներում՝ հաստատված  ՀՀ էկոնոմիկայի նախարարության <<Չափագիտության ազգային ինստիտուտ>>-ի կողմից, ճնշման վերաբերյալ տվյալներ չեն ամրագրվում:

2)Քանի որ այն շարադրված է Հայաստանի Հանրապետության կառավարության 2012թ. նոյեմբերի 22-ի N 1484-Ն որոշմանը համապատասխան, իսկ գործող՝ վերահսկողական բնույթի հարցեր աղյուսակի 12-րդ կետի շարադրանքը տեղեկատվական բնույթի է, հետևաբար այն տեղափոխել ենք նախագծի տեղեկատվական բնույթի հարցաշարում:
Նախագծի Հավելված N5-ի վերահսկողական բնույթի հարցեր աղյուսակի 15-րդ, 18-րդ և 1-րդ կետերը  շարադրվել են հետևյալ բովանդակությամբ՝ <<15. Հանքային ջրի հորատանցքի (աղբյուրի) տեխնիկական պայմանների ապահովման համար նախատեսված է ջրահեռացում>>, 

 <<18. Հանքային ջրի հորատանցքի (աղբյուրի) տեխնիկական պայմանների ապահովման համար նախատեսված ջրահեռացման խողովակի վրա սահմանված կարգով առկա է տեխնիկական ջրահաշվիչը>> 

 <<19. Տեխնիկական ջրահաշվիչի վրա առկա են լիազոր մարմինների կողմից սահմանված կարգով դրված կապարակնիքները>>:

4) Քանի որ օգտակար հանածոյի արդյունահանման չափաքանակները սահմանվում են ընդերքօգտագործման պայմանգրով և այն հանդիսանում է որպես պայմանագրային պարտավորություն:
3. Փոփոխությունը կատարվել է :



	4.
	ՀՀ արդարադատության  նախարարություն 

26.05.2016թ. N04/14/6243-15
	1. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 1-ին հավելվածում ,,հասցեն,, բառն անհրաժեշտ է փոխարինել ,,գտնվելու վայրը,, բառերով՝ նկատի ունենալով ՀՀ քաղաքացիական օրենսգրքի 59-րդ հոդվածի պահանջները: Նույն դիտողությունը վերաբերում է նաև բոլոր հավելվածներին:
Միաժամանակ՝ 1-ին հավելվածից անհրաժեշտ է հանել ,,կազմակերպական-իրավական ձևը,, բառերը՝ նկատի ունենալով, որ իրավաբանական անձի անվանումը  ցուցում է պարունակում նրա կազմակերպական-իրավական ձևի մասին՝ համաձայն ՀՀ քաղաքացիական օրենսգրքի 58-րդ հոդվածի պահանջների: Նույն դիտողությունը վերաբերում է նաև բոլոր հավելվածներին:
2. Նախագծի նախաբանում անհրաժեշտ է հղում տալ նաև ,,Հայաստանի Հանրապետությունում ստուգումների կազմակերպման և անցկացման մասին,, ՀՀ օրենքին` համաձայն ,,Իրավական ակտերի մասին,, ՀՀ օրենքի 43-րդ հոդվածի պահանջների:
3. Նախագծի 1-ին կետում նշված է նոր խմբագրությամբ 6-րդ հավելված: Այդ առումով հայտնում ենք, որ Հայաստանի Հանրապետության կառավարության 2012 թվականի դեկտեմբերի 20-ի թիվ 1680-Ն որոշման մեջ 6-րդ հավելված չկա, ուստի չի կարող նոր խմբագրությամբ 6-րդ հավելված ներկայացվել: Կարծում ենք, որ 6-րդ հավելվածն անհրաժեշտ է ներկայացնել լրացման ձևով:
4. 5-րդ հավելվածի ,,Վերահսկողական բնույթի հարցեր,,-ի 14-րդ կետում անհրաժեշտ է բացել ,,ՕՀՊՀԳ,, հապավումը՝ համաձայն ,,Իրավական ակտերի մասին,, ՀՀ օրենքի 36-րդ հոդվածի պահանջների:

5. Նախագծին կից անհրաժեշտ է ներկայացնել նաև ՀՀ գյուղատնտեսության նախարարության կարծիքը:

	Ընդունվել է:

Ընդունվել է:

Ընդունվել է:

Ընդունվել է:


	Փոփոխությունը կատարվել է:
Փոփոխությունը կատարվել է:
Փոփոխությունը կատարվել է:
Փոփոխությունը կատարվել է:
ՀՀ էներգետիկայի և բնական պաշարների նախարարույթունը գտնում է, որ «Հայաստանի Հանրապետության կառավարության 2012 թվականի դեկտեմբերի 20-ի թիվ 1680-ն որոշման մեջ լրացումներ և փոփոխություններ  կատարելու մասին» ՀՀ կառավարու​թյան որոշման նախագծի մասով ՀՀ գյուղատնտեսության նախարարությունը շահագրգիռ կողմ չի հանդիսանում:

	5.
	ՀՀ գյուղատնտեսության նախարարության ջրային տնտեսության պետական կոմիտե

27.05.2016թ. N 01/05/1195-16
	Առաջարկություններ չունի:
	-
	-

	6.
	ՀՀ արտակարգ իրավիճակների նախարարություն 

31.05.2016թ.   N 8/06.1/6473-16
	Առաջարկություններ չունի:
	-
	-

	7.
	ՀՀ տարածքային կառավարման  և զարգացման նախարարություն

01.06.2016թ. N01/21/1777-16
	Առաջարկություններ և դիտողություններ չունի:
	-
	-

	8.
	ՀՀ բնապահպանության նախարարություն 

01.07.2016թ. N 1/04.3/11294-16
	1.  նախագծի Հավելված N1-ի

Վերահսկողական բնույթի հարցեր աղյուսակի 18-րդ կետն անհրաժեշտ է հանել, քանի որ դրա նկատմամբ վերահսկողությունը ՀՀ բնապահպանության նախարարության   լիազորությունն է:
2. Նախագծի Հավելված N3-ի
Վերահսկողական բնույթի հարցեր աղյուսակի 15-րդ կետն անհրաժեշտ է հանել, քանի որ դրա նկատմամբ վերահսկողությունը ՀՀ բնապահպանության նախարարության   լիազորությունն է:
	1. Ընդունվել է
2.  ընդունվել է
	1. վերախմբագրվել է.
2. վերախմբագրվել է.


